
२९५
तार: गो० कृ० गोखलेको



करेगी। मैं यह भी आशा कर रहा हूँ कि यूरोपीय जनता मुझपर भरोसा करके मुझे समर्थन प्रदान करेगी।



[अंग्रेजीसे]

नेटाल मयुरी, २७-१२-१९१३





२२२. तार : गो० कृ० गोखलेको'





डर्बन

दिसम्बर २७, १९१३




रॉबर्टसनके आगमन तक संघर्ष अवश्य ही स्थगित रखा जायेगा। क्या हम सार्वजनिक स्वागत कर सकते हैं? वर्तमान समझौता-वार्ता विफल होनेपर क्या हम घोषणा कर सकते हैं कि [संघर्ष] पुनः आरम्भ करनेसे पहले [उनके] आगमनको प्रतीक्षा करेंगे। इस बीच हम गवाही भी नहीं देंगे।



गांधी





[अंग्रेजीसे]

सर्वेन्ट्स ऑफ़ इंडिया सोसाइटी






२२३. तार : गो० कृ० गोखलेको





डर्बन

दिसम्बर २७, १९१३




यदि रॉबर्टसन २९ ता० को रवाना हो जायें तो मैं उनके पहुँचनेके एक सप्ताह बाद तकके लिए कूच स्थगित कर देनेका वचन देता हूँ। आशा करता हूँ कि इस बीच इंग्लैंड और भारत दोनों देश जनरल स्मट्सपर मेरे उस प्रस्तावको स्वीकार करनेकी दिशामें जोर डालेंगे जो मैने कलके अपने पत्र में उनके सामने रखा है-- अर्थात् मेरी प्रार्थना रॉबर्टसनके आनेके सवालको अलग रखकर
मान ली जाये। कुमारी हाबहाउसने जो सरकारकी बहुत बड़ी हितचिन्तिका है, मुझे तार भेजा है कि मैं कूच स्थगित रखू। उन्होंने यह भी सूचित किया है कि वे बीच में पड़ रही हैं। इसी प्रकार यहाँ भी सहानुभूति प्राप्त

१. यह तार गोखलेके निम्नलिखित तारके उत्तरमें था जो गांधीजीको उसी दिन मिला था: अनुमान कि यदि राबर्टसन २९ ता० को रवाना हों तो लगभग ८ ता० को पहुंचेंगे । परन्तु
जबतक आपका निश्चित वादा नहीं मिलता कि इससे पहले उन्हें वहाँ कमसे-कम एक सप्ताहका मौका देनेके बाद ही आप सत्याग्रह आरम्भ करेंगे तबतक प्रस्थान स्थगित । इस बीच वाइसराय लॉर्ड
क्रू को लिख रहे हैं कि कमीशनकी बैठक सप्ताहान्त तक स्थगित कर दी जाये । क्या आप वचन देते हैं ? स्पष्ट शब्दोंमें तार दीजिए । वर्तमान समझौता-वार्ता विफल होनेपर संघर्ष स्थगित करनेका कारण वोषित करने, साथ ही कमीशनकी बैठक स्थगित न होनेपर जाँचमें भाग न लेनेको स्वतन्त्र । रॉबर्टसनका स्वागत वांछनीय ।” देखिए अगले शीर्षक भी ।

		 इस पृष्ठ का पिछला बदलाव १० मार्च २०२२ को १४:५० बजे हुआ था।

